
ASUNTO: INSTRUCIONS COMPLEMENTARIAS PARA O PROCEDEMENTO DE SELECCION DAS
PERSOAS BENEFICIARIAS DO PROGRAMA DE ACTIVACION PARA O EMPREGO, AO ABEIRO
DA ORDE DO DA CONSELLERIA DE TRABALLO E BENESTAR DO 1 DE ABRIL DE 2015

A Orde da Conselleria de Traballo e Benestar do 1 de abril de 2015 establece as bases que rexen
a convocatoria para o exercicio 2015 das axudas e subvencions para o fomento do emprego a
través dos programas de cooperacion no ambito de colaboracion coas entidades sen animo de
lucro, para a contratacion temporal de persoas beneficiarias do Programa de activacion para o
emprego.

Esta disposicion, no seu artigo 12, establece os requisitos e criterios para a seleccion dos
traballadores e traballadoras que sexan contratadas para a realizacioén dos servizos polos que se
outorgue a subvencion que deberan ser, en todo caso, persoas desempregadas inscritas no
Servizo Publico de Emprego de Galicia como demandantes de emprego e beneficiarias do
Programa de Activacion para o Emprego. Estes requisitos deberan cumprirse tanto no momento
da seleccion como no do inicio da relacion laboral.

A inexistencia de persoas beneficiarias do Programa de activacion para o emprego que se
adapten aos perfis solicitados polas entidades participantes neste programa e concedidos por
resolucion desta direccion xeral, ainda flexibilizando ao maximo os criterios de seleccion estd a
producir a imposibilidade de contratacion nun niimero importante de expedientes.

Como queira que a orde establece que, en todo caso, as persoas que sexan contratadas para a
realizacion dos servizos polos que se outorgue a subvencion deberan ser persoas desempregadas
inscritas no Servizo Publico de Emprego de Galicia como demandantes de emprego, tendo en
conta a situacion actual do desemprego, as altas cifras de paro que afecta, entre outros colectivos
especialmente aos desempregados de longa duracion, aos menores de 30 anos, en especial,
demandantes de primeiro emprego ou sen cualificacion profesional e as mulleres, semella
oportuno a adopcion de medidas tendentes a optimizar a utilizacion dos recursos publicos, neste
caso os fondos destinados a promocién do emprego das persoas desempregadas, co obxecto de
senon solucionar, polo menos a reducir o seu niimero e mesmo a paliar os efectos negativos desta
situacion.

E por isto que, procede facer uso da habilitacion especial da disposicion adicional terceira que
establece que por resolucion da persoa responsable da Direccion Xeral de Emprego e Formacion
poderanse establecer os criterios necesarios para que, a través desta orde, en canto aos colectivos
prioritarios, se poidan cumprir os obxectivos establecidos polo Servizo Publico de Emprego de
Galicia, de acordo coas directrices de emprego e as que poidan emanar do Dialogo Social e
Institucional en Galicia e a demais normativa e acordos que, se ¢ o caso, resulten de aplicacion.

Coa finalidade de achegar a xestion dos programas de Cooperacion ao cumprimento dos
obxectivos expostos ¢ de mellorar a empregabilidade dos demandantes de emprego a través de
contratos de traballo que lles faciliten unha préctica profesional adecuada para a sta insercion ou

reinsercion laboral, consultada la comision de seguimento del Dialogo Social en Galicia, e no
uso das facultades atribuidas nas disposicion derradeira primeira da antedita orde ditase a
seguinte

INSTRUCION:
Primeira.

No marco da Orde da Conselleria de Traballo e Benestar do 1 de abril de 2015 pola que se
establecen as bases que regulan as axudas e subvencidns para o fomento do emprego a través dos
programas de cooperacion no ambito de colaboracion coas entidades sen dnimo de lucro, para a
contratacion temporal de persoas beneficiarias do Programa de activacion para o emprego, e se
procede & convocatoria para o ano 2015, debido a inexistencia de beneficiarios do programa de
activacion para o emprego con perfis adecuados aos solicitados polas entidades beneficiarias e
concedidos, establécense os seguintes criterios de flexibilidade:

1. Admitirase a contratacién de persoas desempregadas remitidas polo Servizo Publico de
Emprego de Galicia que sexan beneficiarias do Programa de activacion para o emprego no
momento da selecciéon ainda que na data de inicio do contrato non o sexan.

2. Unha vez tramitada pola correspondente oficina piblica do SPEG a oferta de emprego
presentada pola entidade beneficiaria e aplicados os procedementos de flexibilizacion
(cambio de CNO e/ou grupo de cotizacion xa autorizados pola Direcciéon Xeral de Emprego e
Formacion sen atopar candidatos axeitados, imposibilidade de solicitar cambio de CNO por
inexistencia de candidatos en outro/s CNO, etc) establecidos para este tipo de ofertas pola
direccion xeral de Emprego e Formacion, sen que se atopen candidatos axeitados para a
prestacion dos servizos subvencionados, a propia oficina de emprego podera modificar, de
oficio, para a seleccion, la oferta tipo W correspondente, eliminando el tipo de prestacion 09
en la pestafia Datos de Xestion/Datos inscricion e desemprego, € poderan contratarse persoas
desempregadas facilitadas pola oficina de emprego que non sexan beneficiarias da axuda do
Programa de Activacion para o emprego.

Para aqueles casos nos que xa se autorizase pola Direccién Xeral de Emprego e Formacién
un cambio de CNO e un grupo de cotizacion inferior ao orixinariamente concedido, a nova
busca de candidatos farase polo novo CNO autorizado xa que o contrato sd poderd
formalizarse para o novo grupo de cotizacion.

No caso en que a autorizacion dun novo CNO non implicara un novo grupo de cotizacion, a
nova busca de candidatos farase polo CNO orixinariamente concedido e subsidiariamente
polo posteriormente autorizado.

Segunda.

Cando se produzan as situacions previstas nos dous primeiros paragrafos da instrucién primeira
(nas cales o traballador contratado non ¢ beneficiario do Programa de activacion para o emprego
na data de inicio da relacion laboral), exceptiase a aplicacion das regras previstas na Circular
5/2015, do 31 de xullo, pola que se ditan Instrucions relativas as subvencions para o fomento do
emprego a través dos programas de cooperacion coas entidades sen danimo de lucro, para a
contratacion temporal de persoas beneficiarias do Programa de activacion para o emprego, no
relativo 4 seleccion, contratacion e substitucion de persoas desempregadas contratadas respecto
ao requisito de ser beneficiario do Programa de activacion para o emprego.






